
Ed. 81. Frumvarp til laga [79. mál]
um Atvinnumálastofnun.

Flm.: Helgi Bergs, Einar Ágústsson, Ásgeir Bjarnason, Bjarni Guðbjörnsson,
Páll Þorsteinsson, Ólafur Jóhannesson.

1. gr.
Setja skal á fót Atvinnumálastofnun á vegum ríkisins, og lýtur hún sérstakri

stjórn samkvæmt lögum þessum.
2. gr.

Hlutverk Atvinnumálastofnunarinnar er:
1) Að semja áætlanir til langs Uma um þróun atvinnuveganna og marka stefnu í

atvinnumálum þjóðarinnar.
2) Að hafa forgöngu um gerð framkvæmdaáætlana á sviði atvinnulifsins, þ. á m.

um atvinnuuppbyggingu einstakra landshluta.
3) Að beita sér fyrir ráðstöfunum til að auka atvinnuöryggi Í öllum byggðarlögum

landsins.
4) Að hafa á hendi heildarstjórn fjárfestingarmála og þá einkum með því að setja

um þau almennar reglur.
3. gr.

Atvinnumálastofnunin skal í starfi sínu hafa sem, nánasta samvinnu við stéttar-
samtök launþega og atvinnurekenda. Í því skyni ber henni að boða til funda eða
ráðstefna með fulltrúum samtakanna og sérfræðingum um vandamál einstakra
atvinnugreina. Einnig skal stofna til samstarfs við sveitarstjórnir um atvinnumál í
umdæmum þeirra.

4. gr.
Framkvæmdaáætlanir samkvæmt 2. gr. skal senda ríkisstjórninni, sem leggur

þær fyrir Alþingi til staðfestingar ásamt áætlunum um ríkisframkvæmdir.
Ríkisstjórnin gefur Alþingi öðru hverju skýrslu um framkvæmd slíkra áætlana.

5. gr.
Stjórn Atvinnumálastofnunarinnar skipa níu menn. Þrír þeirra skulu kosnir

hlutfallskosningu í sameinuðu Alþingi til tveggja ára í senn, en forsætisráðherra
skipar hina sex, einnig til tveggja ára í senn, samkvæmt tilnefningu sem hér segir:
Alþýðusamband Islands, Bandalag starfsmanna ríkis og bæja, Farmanna- og fiski-
mannasamband Íslands, Landssamband íslenzkra útvegsmanna og Stéttar samband
bænda tilnefna einn mann hvert. Félag íslenzkra iðnrekenda og Samband islenzkra
samvinnufélaga tilnefna sameiginlega einn mann. Forsætisráðherra skipar formann
úr hópi nefndarmanna.

6. gr.
Heimilt er stjórn Atvinnumálastofnunarinnar að semja við starfandi ríkisstofnun

um að annast skýrslu- og áætlanagerð og afgreiðslu mála fyrir Atvinnumálastofn-
unina eftir nánari ákvörðun stjórnarinnar.

7. gr.
Með ákvörðunum Atvinnumálastofnunarinnar í fjárfestingarmálum skal stefnt

að hagræðingu fjárfestingar í landinu, og skulu þær við það miðaðar, að sú fjár-
festing sitji í fyrirrúmi, sem nauðsynlegust er og einkum aðkallandi samkvæmt
gildandi áætlun á hverjum tíma. Skal þá sérstaklega haft í huga, að með þessum
ákvörðunum sé stuðlað að aukningu atvinnu, framleiðslu og framleiðni og jafnvægi
milli landshluta.

8. gr.
Atvinnumálastofnunin hefur vald til að koma Í veg fyrir þá fjárfestingu, sem

samrýmist ekki ákvæðum 7. gr. að dómi stofnunarinnar. Ef brýna nauðsyn ber til,
CI' Atvinnumálastofnuninni heimilt að banna tiltekna tegund fjárfestingar lim til-
tekinn tíma.

9. gr.
Fjárfesting, sem fer í bága við ákvarðanir Atvinnumálastofnunarinnar eða

reglur, sem hún setur, er óheimil og telst brot á lögum þessum.

10. gr.
Atvinnumálastofnunin birtir greinargerð um ráðstöfun þess fjármagns, sem varið

er til fjárfestingar ár hvert.
11. gr.

Kostnaður við framkvæmd þessara laga greiðist úr ríkissjóði.

12. gr.
Nánari ákvæði um framkvæmd þessara laga skulu sett með reglugerð.



13. gr.
Brot gegn lögum þessum varða sektum allt að 500 þús. kr., og gera skal upp-

tækan til ríkissjóðs gróða af lögbroti hverju sinni.

14. gr.
Lög þessi öðlast þegar gildi.

Greinargerð.
Í frumvarpi þessu um Atvinnumálastofnun er lagt til, að komið verði upp opin-

berri forustu í atvinnumálum af hálfu þjóðfélagsins í samstarfi við leiðandi menn
á sviði atvinnulífsins og að Atvinnumálastofnuninni eða stjórn hennar verði jafn-
framt falin heildarstjórn fjárfestingarmála með það fyrir augum, að stefnt verði að
sem mestri hagræðingu fjármagnsnotkunar í landinu.

Til þess er ætl azt, að Atvinnumálastofnunin semji áætlanir til langs tíma um
þróun atvinnuveganna, marki stefnu í atvinnumálum þjóðarinnar og hafi jafnframt
forgöngu um gerð framkvæmdaáætlana í atvinnumálum. Er gert ráð fyrir, að hún
beiti sér fyrir því, að haldnir verði fundir eða ráðstefnur og að þangað verði boðaðir
fulltrúar stéttarsamtaka atvinnuvega og launþega, sérfræðingar, sveitarstjórnir eða
fulltrúar þeirra o. s. frv. Kveðið er á um það, að áætlanir Atvinnumálastofnunar-
innar um atvinnumál verði afhentar ríkisstjórninni og að hún leggi þær síðan ásamt
framkvæmdaáætlunum ríkisins fyrir Alþingi til staðfestingar, enda gefi ríkisstjórn-
in Alþingi öðru hverju skýrslu um framkvæmd slíkra áætlana.

Undanfarið hefur mjög skort umsjón með því, að þær framkvæmdir, sem
þjóðinni er mest þörf á, sitji fyrir fjármagni og vinnuafli. Fjárfestingin hefur verið
stjórnlaus. Þess vegna hefur mikið verið framkvæmt, sem að skaðlausu hefði mátt
dragast, en hins vegar skort fjármagn og vinnuafl til ýmissa bráðnauðsynlegra
framkvæmda.

Með frv. þessu er stefnt að því að marka stefnu í atvinnumálum þjóðarinnar
með ýtarlegri áætlanagerð, en jafnframt verði tekin upp skipuleg stjórn fjárfest-
ingarmála undir forustu ríkisvaldsins í samstarfi við fulltrúa atvinnulífsins, sem
tryggi það, að framkvæmdir í landinu séu í samræmi við gildandi áætlanir, þar
sem verkefnum er raðað og þau látin ganga fyrir, sem þýðingarmest eru. Til greina
kemur að banna tilteknar tegundir fjárfestingar um tiltekinn tíma, eins og sumar
þjóðir hafa gert, ef ekki virðist brýn þörf fyrir þær og ekki verður með öðrum
hætti tryggt, að aðrar nauðsynlegri framkvæmdir geti komízt áfram.

Eðlilegt má telja, að það sé í einstökum atriðum að verulegu leyti á valdi At-
vinnumálastofnunarinnar sjálfrar, með hvaða aðferðum hún framkvæmir það hlut-
verk, sem henni er falið. Gert er ráð fyrir, að hún beiti valdi sínu einkum til útgáfu
á almennum reglum og fyrirmælum, sem bankar og aðrar lánastofnanir svo og aðrir
aðilar, sem hlut eiga að máli, fari eftir, enda veitir frv., ef að lögum verður, þeim
mikið aðhald i því efni. En í frv. felast heimildir til frekari ráðstafana, ef Atvinnu-
málastofnunin telur þeirra þörf.

Varðandi skipan stjórnar Atvinnumálastofnunarinnar skv. 5. gr. er að sjálf-
sögðu nokkur vandi á höndum, og koma þar fleiri aðferðir til greina en sú, sem
hér er gert ráð fyrir. En samkvæmt þessu frv. yrði stjórnin að meiri hluta til skipuð
fulltrúum atvinnuveganna og launþegasamtaka, en þriðjungur stjórnarmanna kos-
inn af Alþingi.

Frv. gerir ekki ráð fyrir því, að komið verði upp sérstökum nýjum skrifstofum
fyrir stofnunina, heldur verði starfandi ríkisstofnun á sviði efnahagsmála, sem
hefur sérfróðu og þjálfuðu starfsliði á að skipa, látin annast skýrslu- og áætlana-
gerð og skrifstofustörf fyrir hana og leggja henni þau gögn í hendur, sem hún þarf
á að halda og óskar eftir. Ekki er þó að svo stöddu gerð grein fyrir því frekar,
hvaða stofnun það skuli gera, enda telja flm.. mikla nauðsyn á gagngerri endur-
skipulagningu, sameiningu og samræmingu þeirra mörgu opinberu aðila og stofn-
ana, sem annast verkefni þessu skyld, og hafa þeir í undirbúningi tillögur í því efni.


